Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Manu Ayerdi Olaizola jaunak egindako galderaren erantzuna, kreditu-aseguramenduetan espezializaturiko enpresei eta horiek Nafarroako enpresen finantzaketan duten eraginari buruzkoa, Foru Diputazioak emana. Galdera argitaratu zen 2013ko azaroaren 22ko 137. Nafarroako Parlamentuko Aldizkari Ofizialean.

ERANTZUNA

Foru parlamentari Manu Ayerdi Olaizola jaunak idatziz erantzuteko galdera egin du salmentak aseguratzearen arloan Frantzian abian jarri den neurri bati buruz (PES-197). Hauxe erantzun dio Nafarroako Gobernuko Ekonomia, Ogasun, Industria eta Enpleguko kontseilariak:

Enpresen salmentak aseguratzearen arloan Frantzian abian jarri den neurriari buruz Ayerdi jaunak igorritako informazioa arloko teknikari adituek aztertu dute. Azterketaren ondorioek diote aurkeztutako informazioan ez dagoela datu kuantitatiborik Nafarroan jarduketa horrek izan dezakeen egiazko eskariaz eta hura abian jartzeko finantza-beharrez. Horri gehitu behar zaio aurrekontu luzatua dugula 2014rako, Nafarroako Gobernuak aurkeztutako aurrekontu-proiektua atzera bota ondoren; horrek zaildu egiten du kontusail berriak martxan jartzea. 

Kontuan izan behar da, gainera, 2013an Gobernuak 2013-2016 urteetarako Nafarroako Nazioarteko Plana abiarazi duela, ICEX, Merkataritza Ganbera eta CEN bezalako erakunde eta entitateekin lankidetzan. 

Planak 85 neurri biltzen ditu. Horien artean hauek azpimarra daitezke:

• Kanpo sustapenerako laguntza ekonomikoak

• Nazioarteratzeko enpresen arteko elkarlana sustatu eta finantzatzeko laguntzak

• Aholkularitza espezializatua finantzatzeko laguntzak


• Nazioarteko lizitazioen programa

• Enterprise Europe Network zerbitzuak indartzea, hots, enpresen arteko lankidetza errazten duen Europako sarea indartzea.

Arlo honetan Nafarroan diharduten eta plana egiten lagundu duten erakunde espezializatuek mahai gainean jarri dituzten neurrien artean ez da aipatu ez proposatu Ayerdi jaunak adierazitakoa, eta parte-hartze prozesuan inork ere ez du eskatu planean horrelako neurririk sartzeko.

Dena den, kontuan har liteke hurrengo ekitaldietarako, betiere horretarako eskaririk balego; baina, lehen esan dudanez, arlo honetan lan egiten duten erakundeetako batek ere ez du aintzat hartu. 

Ayerdi jaunari eskertu egiten dizkiogu bere interesa eta eman digun informazioa.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

